
 Andries Johannes van der Walt 
Erkenning GISA

1
 
2 

 

 

 

 
 
Alternatiewe foto van Andries Johannes van der 
Walt wat geplaas is op die webwerf –  
http://www.genealogy.com/users/v/a/n/Christiaan-
M-Van-der-walt/PHOTO/0003photo.html  
deur  C. M. (Christiaan Marinus) van der Walt. 
 
Erkenning vir die foto word verleen aan Mnr. C. M. 
Van der Walt. 
 
Lees die eindnotas by die foto hierbo. Dit kom voor 
asof die foto hierbo die korrekte foto is, 
inagnemende dat dit die foto is wat in die betrokke 
boek verskyn het. 

 

http://www.genealogy.com/users/v/a/n/Christiaan-M-Van-der-walt/PHOTO/0003photo.html
http://www.genealogy.com/users/v/a/n/Christiaan-M-Van-der-walt/PHOTO/0003photo.html

Hoofstuk 14 

Andries Johannes van der Walt  
(d5) (1807 – 1880) 

 
 

 

Genealogiese gegewens 
 
d5 VAN DER WALT, Andries Johannes: *Graaff-Reinet Dist. 22.8.1807

9
; ≈Graaff-Reinet 18.4.1808

10
; 

†Middelburg KP Dist. Nooitgedagt 29.11.1880
11

.  
 
x Cradock 4.10.1824

12
:KRUGER, Susanna Lasya: *21.4.1808

13
; ≈Graaff-Reinet 1.5.1808

14
; †Grootevallei 

20.12.1842
15

. Dogter van Stephanus Johannes KRUGER en Sophia Margaretha STEENKAMP. 
 
xx Colesberg 1.5.1843

16
:VAN TONDER, Martha Johanna Jacoba

17
: *Colesberg Dist. Wyk Agter-Suurberg 

22.8.1828
18

; ≈Colesberg 12.10.1828
19

; †Colesberg Dist. Wyk Renosterberg Nooitgedagt 14.11.1844
20

. Dogter en 
elfde kind van Johannes Jacobus VAN TONDER en Martha Jacoba VAN WYK. 
 

 

In hierdie hoofstuk 
 

 

Andries en sy vroue. 
 

Anna Sophia Margaretha – 
bl. 344 

Stephanus Johannes – bl. 
346 
 

Susanna Lasya Maria – bl. 
348 
 

Andries Johannes  – bl. 350 
 

Gert Louis – bl. 351 
 

Nicolaas – bl. 353 
 

Pieter – bl. 355 
 

Francina Susanna Lasija 
Sophia  – bl.  357 
 

Oriëntasie 

 
Andries

3
 is gebore in 1807 en was 73 jaar oud toe hy in 1880 oorlede 

is. Hy was ŉ boer en het agt kinders en 88 kleinkinders gehad. 
 
Andries was vyf keer getroud, naamlik met Susanna

4
 Kruger, Martha

5
 

van Tonder, Johanna
6
 Kruger, Anna

7
 Coetzee en Hester

8
 Venter. Hy 

oorleef al vyf vroue. 
 
Hy trou in 1824, toe hy 17 jaar oud is, met Susanna Lasya Kruger wat 
16 jaar oud was. Sy is gebore in 1808 en sterf toe sy 34 jaar oud is in 
1842. Hulle het ses kinders gehad. 
 
Daarna trou Andries in 1843 op 35-jarige ouderdom met  Martha 
Johanna Jacoba van Tonder wat 14 jaar en 8 maande oud was. 
Martha is gebore in 1828 en is oorlede in 1844 toe sy 16 jaar oud was.  
 
Toe Andries 37 jaar oud is in 1845, trou hy met Johanna Francina 
Zacharia Kruger wat 17 jaar oud was. Sy is gebore in 1827 en was 26 
jaar oud toe sy in 1854 oorlede is. Hulle het twee kinders gehad. 
 
Andries trou vir die vierde keer op ongeveer 46-jarige ouderdom 
omstreeks 1854 met Anna Elizabeth Jacoba Coetzee wat toe 45 jaar 
oud was. Sy is gebore in 1808 en sterf in 1870 toe sy 61 jaar oud was. 
 
Op die ouderdom van 63 jaar trou Andries met die 44-jarige Hester 
Hendrina Catharina Venter.  Sy is gebore in 1826 en oorlede in 1878 
toe sy 52 jaar oud was. 

xxx Colesberg 9.6.1845
21

:KRUGER, Johanna Francina Zacharia: *Albert Dist. Wyk Zuurberg Roosterfontein 
24.7.1827

22
; ≈Cradock 26.12.1827

23
; †Albert Dist. Roosterfontein 17.1.1854

24
. Dogter van Pieter KRUGER en 

Francina Susanna Lasya KRUGER.  
 
xxxx c. 1854

25
:COETZEE, Anna Elizabeth Jacoba: *Middelburg, KP Dist. Driefontein 24.8.1808

26
; ≈Graaff-Reinet 

4.12.1808
27

; †Middelburg KP Dist. Nooitgedagt 24.2.1870
28

. Dogter van Johannes COETZEE en Anna Elizabeth 
KRUGER.  
[Anna Elizabeth Jacoba Coetzee was voorheen getroud: 
x Graaff-Reinet 7.9.1828: PRETORIUS, Petrus Jacobus: *Graaff-Reinet Dist. 17.7.1797; ≈Graaff-Reinet 
15.8.1794; †Venterstad Dist. Ezelsgat  23.5.1846. Seun van Petrus Jacobus Pretorius en Johanna Adriana 
Pretorius. Hy was drie keer getroud.]  
   
xxxxx Middelburg KP GKSA 10.10.1870

29
:VENTER, Hester Hendrina Catharina: *Cradock Dist. 18.1.1826

30
; 

≈Cradock 26.4.1826
31

; †Middelburg KP Dist. Nooitgedagt 22.7.1878
32

. Dogter van Andries VENTER en Martha 
STEYN. 
[Hester Hendrina Catharina Venter was voorheen getroud:  
x Cradock 8.1.1842: VAN DER WALT, Nicolaas Tjaart: *15.9.1811; †Cradock Dist. Middelwater 19.6.1863. Seun 
van Nicolaas Tjaart van der Walt en Anna Sophia Pretorius. Dit was sy derde huwelik.

33
] 

 

Andries se huwelike 
 

Huwelike van Andries Johannes van der Walt 

Huweliks-
datum 

Man 
by 

huw. 

Vrou se naam Vrou se 
geboorte 

Vrou 
by  

huw. 

Vrou se 
sterfte 

Vrou  
se † 
oud. 

4.10.1824 17 jr. Susanna Lasya Kruger 21.4.1808 16 jr. 20.12.1842 34 jr. 

1.5.1843 35 jr. Martha Johanna Jacoba van Tonder 22.8.1828 14 jr. 14.11.1844 16 jr. 

9.6.1845 37 jr. Johanna Francina Zacharia Kruger 24.7.1827 17 jr. 17.1.1854 26 jr. 

c. 1854 46 jr. Anna Elizabeth Jacoba  Coetzee 24.8.1808 45 jr. 24.2.1870 61 jr. 

10.10.1870 63 jr. Hester Hendrina Catharina Venter 28.1.1826 44 jr. 22.7.1878 52 jr. 

 
 

Andries is gebore in die Distrik Graaff-Reinet op 22 Augustus 
1807. Hy is gedoop te Graaff-Reinet op 18 April 1808. Die 
doopgetuies was “Johannes Lodewyk van der Walt, Hester 
Aletta Vorster, Gerrit Hendrik Jacobus Kruger en Hester Jacoba 
van der Walt”. Hy is   vernoem na sy pa.  
 
Susanna Kruger is gebore op 21 April 1808 en gedoop te 
Graaff-Reinet op 1 Mei 1808. Die doopgetuies was  “Petrus 
Jacobus Pretorius, Maria Elizabeth Kruger, Hendrik Gerhardus 
Kruger, Hilletje Maria Kruger”. Andries en Susanna was 18 jaar 
getroud.  Susanna sterf in 1842.  

 
Martha van Tonder is gebore te Colesberg op 22.8.1828 en 
vernoem na haar ouma aan moederskant. Sy is gedoop te 
Graaff-Reinet op 12.10.1828. Die doopgetuies was “Andries 
Johannes Venter en Levina Catharina van der Walt”. 

 
Johanna Kruger is gebore op Roosterfontein, Wyk Zuurberg, 
Distrik Albert op 24.7.1827 en gedoop te Cradock op 
26.12.1827. Die doopgetuies was “Hendrik Bernard Kruger, 
Anna Sophia Venter en Johanna Francina Kruger”.  

 

 

 

M J J  van Tonder 

Anna Coetzee is gebore op die plaas Driefontein in die Distrik 
Middelburg KP op 24.8.1808 en gedoop te Graaff-Reinet op 
4.12.1808. Die doopgetuies was “Jacob Kruger en Anna 
Elizabeth Coetzee”. Anna was voorheen getroud met Petrus 
Jacobus Pretorius wat oorlede is op 23 Mei 1846.  

 
Hester Venter is gebore in die Cradock Distrik op 28.1.1826 en 
gedoop te Cradock op 26 April 1826. Die doopgetuies was 
“Charel Petrus van Wyk en Hester Hendrina Steyn”. Hester was 
voorheen getroud met Nicolaas Tjaart van der Walt wat op 
19.6.1863 oorlede is te Middelwater in die Cradock Distrik. 

 

Woonplekke 
 
Dit kom voor asof Andries se woonplek die plaas Nooitgedagt was. In ŉ testament van Andries en Susanna 
Kruger van 15 Oktober 1836 word aangedui dat dit gemaak is te Nooitgedagt

34
. Andries se seun Nicolaas is 

gebore te Nooitgedagt op 20.12.1842
35

.  By Hester Venter se afsterwe in 1878 word ook aangedui dat haar 
woonplek Nooitgedagt is

36
. By Andries se dood in 1880

37
 word aangedui dat hy aan sy huis op Nooitgedagt 

oorlede is. 
 

Eiendom 
 
Andries se naam kom voor op die laaste 
twee opgaafrolle van Graaff-Reinet wat 
redelik volledige gegewens bevat. Hy was 
toe 23 jaar oud (1830) en 29 jaar oud 
(1836). Die gegewens dui daarop dat hy 
reeds vroeg in sy lewe ŉ taamlike groot  
boerdery gehad het. 

 
In ŉ testament van 20 
Junie 1855

40
 word verwys 

na Nooitgedagt (nr. 25)
41

. 
In ŉ testament van 15 
Oktober 1866

42
 word ook 

na die plaas verwys. 
 
In ’n testament  van 1870

43
 

word melding gemaak van 
die plase Salpeterkrans 
(nr. 18)

44
, Popkloof (nr. 

24)
45

, Rietpoort, Riet-
fontein en Nooitgedagt 
wat in Andries se besit is. 
Daar is ook ŉ aanduiding 
dat Andries Zuurfontein 
(nr. 27/127)

46
 in ŉ stadium 

besit het
47

. 
 
Andries het blykbaar 
Salpeterkrans bekom toe 
hy met Anna Coetzee 
getroud is omstreeks 1854. 
In Anna se boedel is ŉ 
verklaring ingesluit dat 
Andries die plaas in drie 

 

 

Opgaafrolle: Andries Johannes van der Walt 

Jaar 1830
38

 1836
39

 

Distrik Gr. Reinet Gr. Reinet * 

Vee Perde 2 10 

Beeste 58 70 

Skape 1000 1600 

Vervoer Wa 1 1 

Kar 1 1 

* = Wyk Renosterberg 

Kaart nr. 89: Benaderde ligging van plase van Andries 

 

 
 
Notas:  

o Dit is moeilik om die ligging van die plaas Rietpoort te bepaal. Andries 
se seun Andries Johannes het op Klein Rietpoort gewoon en daarom 
word die ligging van Groot en Klein Rietpoort by benadering aangedui. 

o In Bewaarders van ons Erfenis: Distrik Colesberg, Deel 17, word 
Popkloof aangedui as Padkloof en dit is heel waarskynlik net ŉ 
spelglips. 

afsonderlike dele ingedeel het en dit gedurende Anna se leeftyd verkoop het vir £750.10.0 aan drie van Anna se 
Pretorius-kinders, nl. Frans Albertus, Gert Andries en Andries Michiel. Ingevolge die drie aktes moes die seuns 
geld in haar boedel inbetaal ooreenkomstig die waarde van hulle plase

48
. Die geld wat so ontvang is, is tussen 

die Pretorius-kinders verdeel. Terselfdertyd is in die bogenoemde boedel verklaar dat Andries geen grond in 
daardie stadium in sy besit gehad het nie, behalwe ŉ halwe erf in Middelburg KP dorp. 
 
In 1872 bemaak Andries en Hester Venter die helfte van die plaas Popkloof aan die langslewende van hulle

49
. 

Die gedeelte van Popkloof het in Andries se besit gekom deur sy huwelik met  Hester Venter en het aan haar 
eerste man behoort. 
 
Dit kom voor asof Andries tydens sy lewe sy vaste eiendom aan sy kinders moes oorgedra het indien die 
verklaring hierbo in ag geneem word dat hy teen 1870 oor geen vaste eiendom behalwe ŉ erf beskik nie. Indien 
dit die geval is, is die laaste twee vroue se boedels ŉ aanduiding dat Andries nogtans redelik vermoënd moes 
gewees het. Na die afsterwe van Anna Coetzee bedra hulle boedel £4194.13.0

50
. Na die afsterwe van Hester 

Venter in 1878 bedra hulle boedel £2482.8.9
51

 
 

 
Kerk 
 
Volgens die dope van die kinders was 
Andries-hulle se kerk tot 1860 hoofsaaklik 
die NG Kerk te Cradock. Op 28 Januarie 
1860 kom Andries en sy vrou, Anna 
Coetzee, se name voor in die 
Lidmateregister van die Gereformeerde 
Kerk Middelburg  KP

52
. (Die gemeente is in 

1860 gestig.) 
 
 

 
 

Die gesin 
 
Andries en Susanna Kruger het ses kinders gehad, naamlik. 

o Anna Sophia Margaretha, getroud met haar neef Izak David van der Walt. 
o Stephanus Johannes, eers getroud met Lasya Francina Sophia van der Walt en daarna met Susanna 

Douwlina Hendrika Coetzee. 
o Susanna Lasya Maria, agtereenvolgens getroud met Johannes Christiaan van der Walt en Andries 

Johannes van der Walt. 
o Andries Johannes, agtereenvolgens getroud met Hester Sophia van der Walt, Martha Helena van der 

Walt en Hester Jacoba Kruger. 
o Gert Louis, getroud met Hendrina Francina Pelser. 
o Nicolaas, eers getroud met Anna Maria Coetzee, daarna met Anna Johanna van der Walt en toe met 

Gertruida Catharina Venter. 
 
Andries en Johanna Kruger het twee kinders gehad: 

o Pieter, getroud met Catharina Maria Elizabeth Coetzee. 
o Francina Susanna Lasija Sophia, getroud met Hendrik Johannes van der Walt. 

 

Laaste lewensjare 
 
Die sterfdatums van Andries se vroue is reeds hierbo verstrek. Andries oorleef al die vrouens en sterf op 29 
November 1880 te Nooitgedagt. 
 
 

 
Die Gereformeerde Kerk Middelburg KP 

Erkenning: GKSA Argief 

Andries van der Walt, 

Susanna en Johanna se 

kinders 

Anna Sophia Margaretha van der 

Walt    (e1)                       (1827 – 1861) 

 

Oriëntasie 

 
Anna

53
 is gebore in 1827 en was 34 jaar oud toe sy in 1861 oorlede is.  

 
Die 14½-jarige Anna trou in 1841 met haar 16-jarige neef Izak

54
 van der Walt. Hy is gebore in 1825 en is oorlede 

in 1899 toe hy  bykans 73 jaar oud was. Hulle het sewe kinders gehad. Hy was ŉ boer. 
 
Izak trou weer op 37-jarige leeftyd met Catharina Margaritha Vorster wat toe 16 jaar oud was. Sy is gebore in 
1845 en word 58 jaar oud voordat sy oorlede is in 1903. Hulle het ook sewe kinders gehad. 
 

Genealogiese gegewens 
 
e1 VAN DER WALT, Anna Sophia Margaretha: *Colesberg Dist.

55
 30.1.1827

56
; ≈Graaff-Reinet 10.6.1827

57
; 

†Middelburg KP  Dist. Van Vuurenskraal 21.9.1861
58

.   
 
x Cradock 1.8.1841

59
: VAN DER WALT, Izak David: *Steynsburg Dist. Van Vuurenskraal 28.6.1825

60
; ≈Graaff-

Reinet c. 1825
61

; †Steynsburg Dist. Van Vuurenskraal 15.5.1899
62

. Seun van Nicolaas VAN DER WALT en Lasya 
Francina VORSTER. 
[ Izak David van der Walt trou weer: 
xx Middelburg  KP 3.2.1862

63
: VORSTER, Catharina Margaritha: *15.5.1845

64
; ≈Colesberg 27.7.1845

65
; 

†Steynsburg Dist. Van Vuurenskraal 21.11.1903
66

. Dogter van Izak David Vorster en Johanna Margaretha 
Vorster.] 
 

Lewensloop 
 
Anna is gebore in die Colesberg Distrik op 30 Januarie 1827. Sy is gedoop te Graaff-Reinet op 10 Junie 1827. Die 
doopgetuies was “Andries J van der Walt, Stephanus J Kruger, Sophia Maria Steenkamp, Gert Johan Burger, 
Elizabeth C Pelser”. 
 

 
Sy trou op 1 Augustus 1841 met Izak van der Walt. Hy is gebore op 
28 Junie 1825 op die plaas Van Vuuurenskraal in die Distrik 
Steynsburg.  
 

 
Anna is in 1861 daar oorlede. In Izak se boedel van 1899 word aangedui dat hy twee gedeeltes van 
Elandsfontein (700 morg en 200 morg) en ’n gedeelte van Klipheuwel nr. 74

67
 (275 morg) besit

68
.  

 
Dit kan nie sonder twyfel vasgestel word waar die betrokke Elandsfontein geleë is nie. Daar is in die Wyk 
Renosterberg so ŉ plaas suid van Middelburg KP. In die Wyk Suurberg is daar twee plase met die naam. Die een 
plaas is net noord van Steynsburg en die ander meer in die rigting van Venterstad. As in ag geneem word dat 
die plaas net noord van Steynsburg naby aan Klipheuwel en Van Vuurenskraal geleë is, lyk dit na die mees 
waarskynlike kandidaat. Dit is Elandsfontein nr. 71

69
 in die Wyk Suurberg van die Distrik Albert (Burgersdorp). 

 
 

 
Handtekening van Izak van der Walt 

Sophia en Izak het sewe kinders gehad, 
naamlik: 

o Nicolaas, getroud met Lasya 
Francina Venter. 

o Susanna Lasya Margaritha. 
o Andries Johannes, getroud met 

Hendrina Elizabeth Vorster. 
o Izak David, getroud met 

Catharina Margaritha Vorster en 
daarna met Levina Catharina 
Vorster. Kyk na die foto van hom 
en sy gesin hieronder. 

o Stephanus Johannes, eers 
getroud met Johanna Catharina 
Vorster en daarna met Sina 
Kruger. 

o Johannes Hendrik Tjaart Jacobus 
wat agtereenvolgens getroud 
was met Lasya Francina van der 
Walt en Hendrina Francina 
Vorster. 

o Gert Jacobus, getroud met Anna 
Sophia Lessing. 

 
Anna is op 21 September 1861 oorlede toe sy 34 jaar oud was. Hulle was 20 jaar getroud. Izak trou in 1862 met 
Catharina Margaritha Vorster en hulle het nog sewe kinders. Izak het blykbaar saam met sy ouers na die 
Transgariep getrek en is oorlede op die plaas Waaihoek in die Distrik Philippolis op 15 Mei 1899 in die 
ouderdom van 73 jaar. Sy tweede vrou oorleef hom en is in 1903 oorlede. 
 

 
 
 

Kaart nr. 90: Benaderde ligging van Klipheuwel en waarskynlike 
ligging van Elandsfontein 

 

 
 
 

 

 

 

 Die gesin van Izak David van der Walt (b8c2d2e3f4). Kind van Anna Sophia 
Margaretha en Izak David van der Walt 

Voor: Izak David, Andries Johannes en Levina Catharina Vorster 
Agter: Roelof Stephanus, Maria Elizabeth en Izak David 

Erkenning GISA
70

Stephanus Johannes van der Walt (e2) 

 (1828 – 1888) 
 

Oriëntasie 

 
Stephanus

71
 is gebore in 1828 en was 60 jaar oud toe hy in 1888 oorlede is. Hy was ŉ boer. 

 
Die 17-jarige Stephanus trou in 1845 met sy niggie Lasya

72
 van der Walt, wat toe 13 jaar en 2 maande oud was. 

Sy is gebore in 1832 en is oorlede in 1855 toe sy 22 jaar oud was. Hulle het vier kinders gehad. 
 
Stephanus trou weer op 26-jarige leeftyd met Susanna

73
 Coetzee wat toe 22 jaar oud was. Sy is gebore en 1833 

en word 59 jaar oud voordat sy oorlede is in 1892. Hulle het tien kinders gehad. 
 

Genealogiese gegewens 
 
e2  VAN DER WALT, Stephanus Johannes: *Dist. Middelburg KP 8.9.1828

74
; ≈Cradock 15.3.1829

75
; †Middelburg 

KP Dist. Middelplaats 29.9.1888
76

.  
 
x Cradock 16.11.1845

77
: VAN DER WALT, Lasya Francina Sophia: *Cradock Dist.

78
 23.8.1832

79
; ≈Cradock 

4.11.1832
80

; †Cradock Dist. Wyk Brakrivier Rietpoort 19.3.1855
81

. Dogter van Nicolaas VAN DER WALT (b8c2d2) 
en Lasya Francina Vorster 
 
xx 4.6.1855

82
: COETZEE, Susanna Douwlina Hendrika: *Renosterberg 16.6.1833

83
; ≈Graaff-Reinet 5.10.1835

84
; 

†Middelburg Dist. KP Beschuitfontein 2.8.1892
85

. Dogter van Henning Johannes Hendrik COETZEE en Susanna 
Hendrika Barendina STEYN. 
[Susanna Douwlina Hendrika Coetzee was voorheen getroud: 
 x VORSTER, Willem Jacobus: †c. 1852

86
] 

 

Lewensloop 
 

Stephanus is gebore In die Middelburg KP distrik op die 8ste 
September 1828. Hy is gedoop te Cradock op 15 Maart 1829. 
Die doopgetuies was “Stephanus Johannes Kruger, Sophia 
Magrita Steenkamp, Johannis Hendrik Snijman, Cecilia Maria 
van der Walt, Casper Jan Hendrik Kruger, Elzie Francina Steijn”.   

 
Hy trou op 16 November 1845 met Lasya van der Walt. Sy is 
gebore op 28 Maart 1832 te Cradock. Sy is gedoop te Cradock 
op 4 November 1832. Die doopgetuies was “Hendrik Roelof 
Vorster, Anna Margrita Venter, Hendrik Stephanis Venter, 
Martha Sophia Venter”.   

 
Stephanus trou weer op 4 Junie 1855 met Susanna Coetzee. Sy 
is gebore op 16 Junie 1833 te Cradock. Sy is gedoop te Graaff-
Reinet op 5.10.1835.  

Volgens sy boedel besit Stephanus Rietpoort

87
 in die Wyk Brakrivier van die Distrik Cradock. In die Brakrivier 

Wyke kom net Klein en Groot Rietpoort voor, wat op die kaart hierbo aangetoon is. Hy het ook ŉ erf besit, 
waarskynlik in Middelburg KP.  
 
Stephanus en Lasya het vier kinders gehad

88
. Lasya is op 19 Maart 1855 oorlede in die ouderdom van 22 jaar, 

na ŉ huwelik van meer as nege jaar. Die kinders is soos volg: 
o Susanna Catharina. 
o Nicolaas, eers getroud met Martha Helena Buys en daarna met Johanna Catharina van der Walt. 
o Andries Johannes, getroud met Johanna Elizabeth van der Walt. 
o Stephanus Johannes, agtereenvolgens getroud met Christina Maria Egreria Buys, Maria Jacoba 

Pretorius en Hester van der Walt. 
 
Stephanus en Susanna het tien kinders gehad

89
 in ŉ huwelik van 33 jaar: 

o Lasya Francina, getroud met Hendrik Tjaart Jacobus van der Walt. 
o Aletta. 
o Gert Louis, getroud met Anna Sophia van der Walt. 
o Johannes, getroud met Anna Sophia van der Walt. 
o Alida Barendina wat jonk oorlede is. 
o Pieter, getroud met Hester Hendrina Elizabeth Steyn. 
o Susanna. 
o Henning Johannes Hendrik, agtereenvolgens getroud met Hendrika Johanna van der Walt en Hester 

Martha Francina du Plessis. 
o Alida Barendina, getroud met Izak David van der Walt. 
o Anna Sophia. 

 
Stephanus en Susanna se name verskyn op die lidmaatregister van die Gereformeerde Kerk, Middelburg KP op 
1 Desember 1860

90
. 

 
Stephanus sterf op Middelplaats in die Middelburg KP Distrik op 29 September 1888. Sy boedel was £1227.10.0 
groot en is voltooi te Middelburg KP op 19 Julie 1889

91
. Susanna sterf op 2 Augustus 1892 op Beschuitfontein in 

die Middelburg KP Distrik. 
 

 

Kaart nr. 91: Waarskynlike ligging van Rietpoort 

Susanna Lasya Maria van der Walt 

(e3)                              (1830 – 1900) 
 
 

Oriëntasie 

 
Susanna

92
 is gebore in 1830 en was 70 jaar oud toe sy in 1900 oorlede is.  

 
Toe Susanna 14 jaar en 8 maande oud was, trou sy in 1845 met die 17-jarige Johannes

93
 van der Walt. Hy is 

gebore in 1828 en is oorlede in 1871 toe hy 43 jaar oud was. Hulle het nege kinders gehad. Hy was ŉ boer. 
 
Susanna trou weer op 43-jarige leeftyd met haar neef Andries

94
 van der Walt, wat toe ongeveer 36 jaar oud 

was. Hy is in 1838 gebore en word 87 jaar oud voordat hy oorlede is in 1925. Hulle het een kind gehad. Andries 
was ŉ boer. 
 

Genealogiese gegewens 
 
e3 VAN DER WALT, Susanna Lasya Maria: *13.9.1830

95
; ≈Cradock 15.3.1831

96
; †Philippolis Dist. Komfontein 

18.11.1900
97

.  
  
x Colesberg 9.6.1845

98
: VAN DER WALT, Johannes Christiaan: *Middelburg  KP Dist. 28.3.1828

99
; ≈Graaff-

Reinet 4.5.1828
100

; †Middelburg KP Dist. Grootfontein 6.12.1871
101

. Seun van Hendrik Tjaart Jacobus VAN DER 
WALT en Martha Helena LESSING. 
 
xx Middelburg KP GKSA 22.4.1874

102
: VAN DER WALT, Andries Johannes: *11.7.1838

103
; ≈Colesberg 

8.10.1838
104

; †Philippolis 24.1.1925
105

. Seun van Izak David VAN DER WALT en Hester Sophia VORSTER.  
[Andries Johannes van der Walt se huwelike verloop soos volg:

106
:  

x VAN DER WALT, Levina Catharina: *3.8.1840; ≈Colesberg; †Middelburg KP Dist. Schoongezicht. 
xx VORSTER, Hester Jacoba: *c. 1845; †OVS 27.12.1873. Dogter van Barend Johannes Andries VORSTER en 
Alida Barendina STEYN. 
xxx VAN DER WALT, Susanna Lasya Maria, soos hierbo aangetoon. 
xxxx KRUGER, Anna Sophia: *1.6.1839; ≈NGK Colesberg 6.6.1839; †Philippolis Komfontein 28.11.1906. 
Voorheen getroud met Philippus Jacobus Snyman. Dogter van Pieter KRUGER en Francina Susanna Lasya 
KRUGER. 
xxxxx VAN DER WALT, Anna Johanna Christina: *Colesberg 6.6.1853, †Philippolis 25.4.1938. Voorheen getroud 
met Charl David Pretorius. Dogter van Nicolaas Tjaart VAN DER WALT en Anna Johanna LESSING.] 
 

Lewensloop 
 

Susanna is gebore op 13 September 1830. Sy is gedoop te 
Cradock op 15 Maart 1831. Die doopgetuies was “Nicolaas van 
der Walt, Lasya Catharina Vorster, Theunis Johannes Kruger, 
Hilletje Maria Magrita van Wyk”. 

 
Sy trou op 9 Junie 1845 met Johannes van der Walt. Hy is gebore 
in die Middelburg KP Distrik op 28 Maart 1828 en is gedoop te 
Graaff-Reinet op 4 Mei 1828. Die doopgetuies was “Nicolaas 
Tjaard van der Walt, Hester van Wyk, Johannes Christiaan 
Lessing, Anna Johanna Burger”.  

Susanna en Johannes se name verskyn op 28 Januarie 1860 in die 
lidmateregister van die Gereformeerde Kerk Middelburg KP

107
. 

 
Op 5.7.1867 het Johannes en Susanna ŉ testament gemaak waarin hulle 
die langslewende as erfgenaam aanwys

108
. 

 
Susanna en Johannes het blykbaar op Gryskop in die Middelburg KP 
Distrik gewoon. Hy het teen sy afsterwe Gryskop, Wildebeestekuil en ŉ 
erf te Middelburg KP besit

109
. 

 
Gryskop nr. 7

110
 is in die Wyk Renosterberg en ietwat noord van 

Middelburg KP. Wildebeestekuil nr. 59
111

 was in die Albert Distrik in die 
Wyk Bo-Grootrivier noord van Steynsburg. 
 
Johannes het blykbaar teen sy afsterwe ŉ taamlike groot boerdery aan 
die gang gehad. Benewens die bogenoemde plase, meubels, huis- en 
plaasgereedskap, was daar ook 15 perde, 25 beeste, 1790 skape, 45 
bokke, ŉ bokwa, ŉ perdewa en ŉ perdekar in die inventaris vir die 
boedel

112
. Die boedel was £1225.2.6 groot. 

 
Susanna en Johannes het  nege kinders gehad: 

o Susanna Lasya Maria (nie genoem in pa se  
Sterfkennisgewing (= SK), nie). 

o Martha Helena. 
o Hendrik Tjaart Jacobus, getroud met Lasya Francina van der 

Walt. 
o Anna Sophia Margaretha (Maria), getroud met Louis 

Stephanus van der Walt. 
o Andries Johannes (nie genoem in Pa se SK nie). 
o Maria Jacoba. 
o Andries Johannes, getroud met Anna Elizabeth Pretorius. 
o Hester (een van ŉ tweeling), getroud met  Stephanus 

Johannes van der Walt. 
o Susanna Lasya Maria (die ander een van die tweeling). 

 
Johannes is op 6 Desember 1871 op die plaas Grootfontein oorlede in die ouderdom van 43 jaar. Hy laat sy 
vrou en sewe kinders wat nog leef, na. 
 
Susanna trou op 22 April 1874 met Andries van der Walt. Hy is gebore in 1838. Hy is gedoop in te Colesberg op 
8 Oktober 1838. Die doopgetuies was “Andries Johannes van der Walt en Susanna Lasya Kruger, Andries 
Johannes van der Walt en Anna Sophia Vorster, asook Roelof Jacobus van der Walt en Hester Duvenhage”

113
. 

 
Die huwelik met Susanna was Andries se derde huwelik. Hulle het minstens een kind gehad, Stephanus 
Johannes, wat getroud was met Catharina Francina Sophia du Plessis. Na Susanna se dood gaan Andries nog 
twee huwelike aan. Sy laaste vrou oorleef hom. 
  
Susanna en Andries woon, volgens ŉ testament, teen 1896 te Komfontein in die Distrik Philippolis in die Oranje- 
Vrystaat

114
. 

 
Susanna is oorlede op 18 November 1900 op die plaas Komfontein in die Philippolis Distrik. Andries sterf in die 
Philippolis Distrik op 24 Januarie 1925. 

 

Kaart nr. 92: Benaderde ligging 
van Gryskop 

 
Kaart nr. 91: Benaderde ligging 

 van Wildebeestekuil 

Andries Johannes van der Walt   (e4) 

 (1833 – 1904) 
 

Oriëntasie 

 
Andries is gebore in 1833 en was ongeveer 71 jaar oud toe hy in 1904 oorlede is. Hy was ŉ boer. 
 
Die 16-jarige Andries trou in 1850 met die 15-jarige Hester van der Walt. Sy is gebore in 1835 en is oorlede in 
1852 toe sy 17 jaar oud was. Hulle het een kindjie gehad wat op die geboortedag en saam met die moeder 
oorlede is.  
 
Andries trou weer op 19-jarige leeftyd met Martha van der Walt wat toe 14 jaar oud was. Sy is gebore in 1838 
en word 36 jaar oud voordat sy oorlede is in 1874. Hulle het 10 kinders gehad, waarvan drie blykbaar vroeg 
oorlede is. 
 
Daarna trou Andries in 1875 op 41-jarige leeftyd met Jacoba Kruger wat toe 23 jaar oud was. Sy is gebore in 
1852 en word 53 jaar oud voordat sy oorlede is in 1906. Hulle het 10 kinders gehad waarvan vyf blykbaar vroeg 
oorlede is. 
 
Andries het nie aan die Anglo-Boereoorlog deelgeneem nie aangesien hy volgens eie verklaring te oud was. Hy 
en Jacoba was egter in die konsentrasiekamp te Krugersdorp aangehou. 
 
Nota:  
Andries se storie is in die volgende hoofstuk. Die bronverwysings word in daardie hoofstuk aangetoon. 

 

Genealogiese gegewens 

 
e4 VAN DER WALT, Andries Johannes: *27.8.1833; †Rietfontein Dist. Krugersdorp Sept. 1904; #Rietfontein 
Dist. Krugersdorp. 
 
x 3.6.1850: VAN DER WALT, Hester Sophia: *Colesberg Dist. Wyk Renosterberg 24.3.1835; †Brakrivier, 
Vanvoorskraal 2.6.1852. Dogter van Izak David VAN DER WALT en Hester Sophia VORSTER 
 
xx Cradock 4.11.1852: VAN DER WALT, Martha Helena: * Cradock Dist. 22.6.1838; ≈Colesberg; †Middelburg KP 
Dist. Knelpoort 25.10.1874. Dogter van Nicolaas VAN DER WALT en Levina Catharina LESSING  
 
xxx 9.7.1875: KRUGER, Hester Jacoba: * 17.4.1852; ≈Colesberg 5.7.1852; †Krugersdorp Dist. Pk. Muldersdrif 
Rietfontein 1906. Dogter van Tjaart Louis Petrus KRUGER en Anna Sophia VAN DER WALT  

Gert Louis van der Walt  (e5)    (1835 – 1905) 

 

Oriëntasie 

 
Gert

118
 is gebore in 1835 en was 70 jaar oud toe hy in 1905 

oorlede is. Hy was ŉ boer. 
 
Die 17-jarige Gert trou in 1853 met Hendrina

119
 Pelser wat 14 

jaar en 10 maande oud was. Sy is gebore in 1838 en is oorlede in 
1908 toe sy amper 70 jaar oud was. Hulle het 13 kinders gehad. 
 

Genealogiese gegewens 
 
e5 VAN DER WALT, Gert Louis: *Colesberg Dist., Wyk 
Renosterberg 13.10.1835

120
; ≈Graaff-Reinet 24.4.1836

121
; 

†Middelburg KP Dist. Schilderkrans 20.10.1905
122

. 
 
x Burgersdorp 14.2.1853

123
: PELSER, Hendrina Francina: 

*Cradock Dist. 27.3.1838
124

; ≈Cradock te Stormbergspruit 
13.5.1838

125
; †Rietvlei, Dist. Pretoria 28.2.1908

126
. Dogter van 

Petrus Cornelius PELSER en Lasya Susanna JOOSTE. 
 

Lewensloop 
 
Gert is gebore in die Colesberg Distrik op 13 Oktober 1835. Hy is 
gedoop op 24 April 1836 te Graaff-Reinet. Die doopgetuies was 
“Gert Johannes Kruger, Elizabeth Catharina Johanna Pelser, 
Lowies Lodewyk Kruger, Martha Elizabeth Johanna van Wyk”.   
 
Hy trou op 14 Februarie 1853 met Hendrina Pelser. Sy is gebore 
in die Cradock Distrik op 27 Maart 1838. Sy is gedoop te 
Stormbergspruit in die Distrik Cradock op 13 Mei 1838. Die 
doopgetuies was “Abraham Liebrech Pelser, Magdalena 
Gertruida Christina Pretorius, Willem Hendrik Pelser en Hester 
Meijer”. 
 
Op 23 Januarie 1860 het Gert en Hendrina lidmate van die 
Gereformeerde Kerk Middelburg KP geword

127
. Op 10 Februarie 

1883 word die attestate van Gerrit Louis van der Walt, Hendrina 
Francina Stephina Pelser, Stephanus Johannes van der Walt, Andries Johannes van der Walt, Anna Sophia 
Margaretha van der Walt, Petrus Cornelius van der Walt en Susanna Lasea (Lasija) van der Walt vanaf 
Middelburg KP ontvang in die Gereformeerde Kerk Pretoria

128
. Dit sluit die attestate van hierdie Gert en sy vrou 

Hendrina
129

 en hulle kinders Petrus Cornelius en Stephanus Johannes in. Die Andries Johannes van der Walt 
(getroud met Anna Sophia Margaretha van der Walt) wat in die groep was, was blykbaar die sesde kind van 
Gert se broer Andries Johannes. Hy het blykbaar teruggekeer na Middelburg KP want hy sterf daar in 1884. 
 
Gert en Hendrina se seun Petrus Cornelius was later ŉ konstabel in Johannesburg en hy is in 1913 oorlede in 
Vrededorp, Johannesburg en begrawe in Braamfontein

130
. Een van hulle kinders is gebore te Rietfontein, 

Krugersdorp. Dit is die plaas waarop Gert se ouer broer Andries Johannes hom gevestig het. Die moontlikheid is 
nie uitgesluit nie dat beide die broers op die plaas Rietfontein naby Muldersdrif in die Krugersdorp Distrik 
gewoon het. 
 

 
Gert Louis van der Walt 

Erkenning GISA
115

 
116

 

 
Hendrina Francina Pelser 

Erkenning GISA
117

Gert en Hendrina se seun Stephanus Johannes, wat ook na die Transvaal getrek het, is in Pretoria getroud en te 
Bronkhorstfontein, Pk. Eikenhof, in die  Distrik Heidelberg Transvaal oorlede

131
. Gegewens oor die geboortes en 

sterftes van sy kinders bevestig dat hy in die Transvaal gewoon het. 
 

 
 
Gert en Hendrina het dertien kinders gehad: 

o Andries Johannes wat jonk oorlede is. 
o Petrus Cornelius, getroud met Susanna 

Lasija van der Walt. 
o Susanna Lasija, getroud met Henning 

Johannes Hendrik Vorster. 
o Andries Johannes, agtereenvolgens 

getroud met Hester Maria Francina van 
der Walt en Hester Lacya Elizabeth van 
der Walt. 

o Gert Louis, eers getroud met Alida 
Barendina Steyn en daarna met 
Hendrina Huibrecht Maria Coetzee. 

o Lasya wat jonk oorlede is.  
o Stephanus Johannes, getroud met 

Susanna van der Merwe.  
o Abraham. 
o Hendrina Francina, getroud met Daniel 

Opperman. 
o Lasya Susanna, getroud met Floris 

Petrus Coetzee. 
o Anna Sophia. 
o Johanna Francina Zacharia. 
o Martha Maria. 

 
 

 
 
 
By Gert se naam is in die lidmateregister van die Gereformeerde Kerk Pretoria aangeteken dat hy in 1892 terug 
is na Middelburg KP. Gert is oorlede op Schilderkrans in die Distrik Middelburg KP en is oorleef deur sy vrou 
Hendrina. Die boedel

133
 het net £31.5.0 bedra, wat daarop dui dat hy voor sy dood reeds sy boedel 

“skoongemaak” het.  
 
Hendrina het blykbaar daarna weer teruggekeer na die Transvaal. Sy is op 28 Februarie 1908 te Rietvlei in die 
Pretoria Distrik oorlede. 
 
 
 
 
 
 

 

 
Gert en Hendrina van der Walt. Kind onbekend. 

Erkenning GISA
132

Nicolaas van der Walt   (e6)    (1842 – 1892) 

 

Oriëntasie 

 
Nicolaas

134
 is gebore in 1842 en was 49 jaar oud toe hy in 1892 oorlede is. Hy was ŉ boer en skrynwerker

135
. 

 
Nicolaas trou met Anna

136
 Coetzee. Sy is oorlede in 1866. Hulle het een kind gehad. 

 
Nicolaas trou weer op 24-jarige leeftyd met Johanna

137
 van der Walt wat toe 15 jaar oud was. Sy is gebore 

omstreeks 1852 en word 37 jaar oud voordat sy oorlede is in 1889. Hulle het vyf kinders gehad. 
 
Daarna trou Nicolaas op 48-jarige leeftyd met Gertruida

138
 Venter, wat toe 21 jaar oud was. Sy is omstreeks 

1870 gebore en verder is daar niks oor haar bekend nie.  
 

Genealogiese gegewens 
 
e6  VAN DER WALT, Nicolaas: *Middelburg KP Nooitgedagt 20.12.1842

139
; ≈Cradock 3.4.1843

140
; †Colesberg 

Dist. Knoffelfontein 23.4.1892
141

.  
 
x: COETZEE, Anna Maria: † 25.11.1866

142
.  

 
xx Middelburg KP GKSA 27.7.1867

143
: VAN DER WALT, Anna Johanna: *Middelburg KP c. 1852

144
; †Middelburg 

KP Dist. Nooitgedagt 8.4.1889
145

. Dogter van Hendrik Johannes VAN DER WALT en Hester Martha Francina 
LESSING.  
 
xxx Colesberg, GKSA 19.3.1891

146
: VENTER, Gertruida Catharina

147
: * c. 1870

148
. 

 

Lewensloop 
 

Nicolaas is gebore op die plaas Nooitgedagt in die Distrik 
Middelburg KP op 20 Desember 1842. Hy is gedoop te 
Cradock op 3 April 1843.  
 
 

 
Hy trou met Anna Coetzee waaroor baie min gegewens 
opgespoor kon word. Sy is oorlede 15 November 1866.  
 
 

 
 

Johanna van der Walt 

Minder as ‘n jaar later trou Nicolaas op 27 Julie 1867  met 
Johanna van der Walt. Sy is omstreeks 1852 gebore in die 
Middelburg KP Distrik. Hul huwelik duur meer as 21 jaar 
voordat Johanna op 8 April 1899 oorlede is. 

 
 

Gertruida Venter 

 

Nicolaas trou vir die derde keer op 19 Maart 1891 met 
Gertruida Venter. Sy is omstreeks 1870 gebore. Verdere 
gegewens oor haar  kon nog nie opgespoor word nie. 

 
Dit is nog nie bo twyfel vasgestel waar Nicolaas gewoon het nie. Die testament van hom en sy eerste vrou, 
Anna Coetzee, is in 1863 op Rietpoort geteken. Anna Coetzee is in 1866 op Nooitgedagt oorlede. Ook sy 

tweede vrou se boedel toon haar aan as van Nooitgedagt en ŉ inventaris van hul besittings op die plaas is ook 
aangeheg by die boedel. Dit kom dus voor asof hy tot minstens 1889 te Nooitgedagt gewoon het. Nicolaas is in 
1892 op Knoffelfontein oorlede.  
 
Toe  Nicolaas en Anna Coetzee se boedel in 1869 beredder is, was dit £365.8.0 groot

149
. Met die bereddering 

van Nicolaas en Johanna se boedel in 1891 was die boedel £110 groot
150

. Daar was huisraad, gereedskap, ŉ 
spaaider (perdekar), wa met toebehore, 7 perde, 22 beeste, 23 skape en 2 varke in die boedel. Nicolaas se eie 
boedel was £104.9.9 groot

151
. 

 
In nie een van die bogemelde boedels word enige verwysing gemaak na grond wat Nicolaas besit het nie en dit 
wil voorkom asof hy op ander mense se grond op klein skaal geboer het en dat die gesin maar redelik arm was. 
Hoewel daar nie getuienis is dat Nicolaas grond besit het nie, kan aanvaar word dat hy in die Middelburg KP 
Distrik gewoon het. 
 
Nicolaas en Anna Coetzee het blykbaar  twee kinders gehad: 

o Andries Johannes (1864), getroud met Lasya Wilhelmina van der Walt.  
o Anna Maria wat getroud was met Douw Gerbrand van der Walt en daarna met Stephanus Venter. Sy 

word in die Stamregister van die Familie Van der Walt: Geskiedenis en Genealogie 1727 tot 1998
152 uit 

volgorde aangedui as die vyfde kind en geplaas tussen Nicolaas en Johanna van der Walt se kinders, 
maar haar geboortedatum word aangedui as omstreeks 1866

153
. Haar naam word ook genoem in die 

boedel van Anna Coetzee
154

. 
 
Nicolaas en Johanna het moontlik vyf kinders gehad: 

o Hester Martha Francina, getroud met Willem Jacobus du Plessis
155

. 
o Susanna Lasya wat dalk vroeg oorlede is.  
o Susanna Lasya, getroud met P J C du Plessis.  
o Hendrika Johanna. Haar naam kom nie in die Stamregister van die Familie Van der Walt: Geskiedenis 

en Genealogie 1727 tot 1998
156

 of Nicolaas se sterfkennisgewing voor nie, maar word wel as Hendrika 
verstrek in SAG 15. Bl. 492. Die naam Hendrika Johanna kom voor in die boedel van Johanna van der 
Walt

157
. 

o Anna Johanna. Haar naam kom nie in die Stamregister van die Familie Van der Walt: Geskiedenis en 
Genealogie 1727 tot 1998, SAG 15 of Nicolaas se sterfkennisgewing voor nie. Die naam kom egter voor 
in haar moeder se boedel

158
. 

 
Anna Coetzee is op 15 November 1866 oorlede. Johanna van der Walt is op 8 April 1889 oorlede. Twee jaar 
later trou Nicolaas met Gertruida Venter en hulle was ŉ jaar getroud voordat Nicolaas op 23 April 1892 oorlede 
is. Gertruida oorleef hom

159
. 

Pieter van der Walt   (e7)         (1851 – 1921) 

 
 

Oriëntasie 

 
Pieter

160
 is gebore in 1851 en was 70 jaar oud toe hy in 1921 oorlede is. Hy was ŉ boer. 

 
Die 17-jarige Pieter trou in 1869 met Catharina

161
 Coetzee wat ongeveer 16 jaar oud was. Sy is omstreeks 1853 

gebore en is oorlede in 1936 toe sy 83 jaar oud was. Hulle het agt kinders gehad. 
 

Genealogiese gegewens 
 
e7 VAN DER WALT, Pieter: *Middelburg KP 5.3.1851

162
; †Middelburg KP Dist. Oranje 24.8.1921

163
. 

   
x Middelburg KP GKSA 9.1.1869

164
: COETZEE, Catharina Maria Elizabeth: *Middelburg KP c. 1853

165
; 

†Potchefstroom 25.7.1936
166

. Dogter van Johannes Jacobus Adriaan COETZEE en Anna Sophia VENTER 
 

Lewensloop 
 

Pieter is gebore in die Middelburg KP Distrik op 5 Maart 
1851 en is oorlede in 1921.  
 
 
Hy trou op 9 Januarie 1869 met Catharina Coetzee. Sy is 
omstreeks 1853 in die Middelburg KP Distrik gebore en is 
oorlede in 1936.  
 

 
Pieter en Catharina het agt kinders gehad: 

o Anna Sophia, getroud met Johannes van der Walt. 
o Andries Johannes.  
o Johannes Jacobus Adriaan, getroud met Douwlina Gerbrechta Susanna Kruger. 
o Johanna Francina Zacharia, getroud met Sarel Jacobus du Plessis. 
o Pieter (vroeg oorlede – naam weer gebruik hieronder). 
o Hendrik Johannes Jacobus, getroud met Anna Mirjam Lion-Cachet. 
o Pieter (oorlede teen September 1921 volgens sy pa se Sterfkennisgewing). 
o Catharina Maria Elizabeth. (Oorlede teen September 1921 volgens haar pa se Sterfkennisgewing). 

 
In die testament van 16 September 1909, waarna hieronder verwys word, word ŉ dogter Hester genoem wat ŉ 
vadersdeel van die boedel moet ontvang. Hierdie Hester se naam kom nie voor in die sterfkennisgewing van 
Pieter toe hy oorlede is in 1921 nie, terwyl vier ander kinders se name verstrek word met die nota dat hulle 
oorlede is. Daar is ook nie ŉ ander verwysing na haar nie. Die Hester word nie ingesluit as ŉ kind nie, omdat 
daar nie voldoende getuienis opgespoor kon word nie. 
 
Volgens die lidmateregister van die Gereformeerde Kerk Pretoria, word Pieter en Catharina daar ingeskryf op 
30 April 1887 en word aangeteken dat hulle na Middelburg KP vertrek het op 1 Julie 1887

167
. 

 
Die prentjie wat dus ontwikkel is dat die gesin aanvanklik in die Distrik Middelburg, Kaap gewoon het  en in 
1887 vir ŉ kort tydjie in die Transvaal was. Daarna is hulle terug Kaap toe, maar keer in 1909 terug na die 
Transvaal waar ŉ testament te Potchefstroom onderteken word. In 1921 sterf Pieter te Oranje in die 
Middelburg, Kaap Distrik. In 1931 teken Catharina weer ŉ testament in Potchefstroom en in 1936 is sy oorlede 
in Potchefstroom. 

Pieter en Catharina maak ŉ testament te Potchefstroom op 16 September 1909. Daarvolgens erf hulle kinders 
in gelyke dele, maar aan Hester Van der Walt, hulle dogter, moet 'n vadersdeel van die erf  (Erf nr. 911 geleë te 
Tomstraat, Potchefstroom) gaan.

168
.  

 
Toe Pieter in 1921 oorlede is, was daar ŉ bietjie huisraad en £9 kontant in die boedel. Catharina is in 1936 
oorlede en was in daardie stadium ŉ ouderdomspensioenaris.  

Francina Susanna Lasija Sophia van 

der Walt   (e8)          (1852 - 1921) 

 

Oriëntasie 

 
Francina

170
 is gebore in 1852 en was 68 jaar oud toe sy in 1921 

oorlede is.  
 
Die 17-jarige Francina trou in 1870 met die 17-jarige Hendrik

171
 van 

der Walt. Hy is gebore in 1853 en is oorlede in 1933 toe hy 80 jaar 
oud was. Hulle het agt kinders gehad. Hy was ŉ boer. 
 

Genealogiese gegewens 
 
e8 VAN DER WALT, Francina Susanna Lasija Sophia: *Middelburg 
KP 14.12.1852

172
; †Middelburg KP Dist. Klipkraal 2.9.1921

173
. 

 
x Middelburg KP 1.8.1870

174
: VAN DER WALT, Hendrik Johannes: 

*Middelburg  KP 27.1.1853
175

; †Middelburg  KP Dist. Vleiland 
1.7.1933

176
. Seun van Hendrik Johannes VAN DER WALT en Hester 

Martha Francina LESSING. 
 

Lewensloop 
 
Francina is gebore in die Distrik Middelburg KP op 14 Desember 
1852. Sy lê belydenis van geloof af in die Gereformeerde Kerk 
Middelburg KP op 14 Maart 1868

178
.  

 
Sy trou op 1 Augustus 1871 met Hendrik van der Walt. Hy is ook 
gebore in die Middelburg KP Distrik en wel op 27 Januarie 1853. Hy 
het dieselfde name as sy pa en oupa. Hendrik lê belydenis van geloof 
af in die Gereformeerde Kerk Middelburg KP op 6 Augustus 1864

179
.  

 
Hendrik en Francina het, soos Hendrik se ouers, op Klipkraal in die 
Middelbug KP Distrik gewoon. 
 
Hendrik het geboer op die plaas Klipkraal. Sy grond het gedeeltes 
van die plase Knoffelvallei, Nooitgedagt, Roodeberg, 
Moordenaarspoort en De Hoek ingesluit. Die gedeeltes wat hy besit 
het, was altesaam  2533 morg groot

180
. Hulle het ook ŉ erf te 

Middelburg KP dorp gehad. 
 
 

Die plase met die naam Klipkraal is ver van die ander plase wat vermeld is. Daar is egter op die suidelike 
gedeelte van Nooitgedagt ŉ plek met ŉ opstal wat Klipkraal genoem is en dit word vermoed dat dit is waar 
Hendrik geboer het. 
 

 
Hendrik van der Walt 

Erkenning GISA
169

 

 
Francina van der Walt 

Erkenning GISA
177

Volgens Francina se boedel na haar dood in 1921, het hulle in daardie stadium 165 persiese skape, 85 merino 
hamels, 39 boerbokke, 28 beeste en 4 perde besit.  Dit lyk na ŉ redelike klein boerdery, maar dit is moontlik dat 
Hendrik reeds afgeskaal het en dat die vee in die besit van hul kinders was. 
 
Hendrik en Francina het agt kinders gehad: 

o Hendrik Johannes van der Walt wat jonk oorlede is. 
o Johanna Francina Zacharia van der Walt wat jonk oorlede is. 
o Andries Johannes van der Walt, getroud met Martha Jacoba Venter. 
o Hendrik Johannes van der Walt, getroud met Anna Francina Pretorius. 
o Hester Martha Francina van der Walt. 
o Hester Johanna Francina van der Walt, getroud met Johannes Gideon Pretorius. 
o Pieter Nicolaas van der Walt, getroud met Lavina Catharina Kruger. 
o Johannes Christiaan van der Walt, getroud met Elizabeth Magdalena Kruger.  

 

 
Daar word aangedui dat hulle jongste kind te Pretoria gebore is.  
 
Francina is oorlede te Klipkraal in die Middelburg KP Distrik op 2 September 1921. Sy en Hendrik was 51 jaar 
getroud. Hendrik was nagenoeg 12 jaar ŉ wewenaar en sterf te Vleiland in die Middelburg KP Distrik op 1 Julie 
1933. 
 

                 

 

 

 
 

Handtekening van Hendrik van der Walt Handtekening van Francina van der Walt 

 
 
 
 
 
 
 
 

Kaart nr. 94: Benaderde ligging van ŉ aantal plase van Hendrik 

